
ABSTRAK 

Kajian ini bertujuan untuk mengkaji hubungan diantara Polisi, Perancangan, 

Analisa Risiko dan Pengurusan Data terhadap Kesiapsiaagaan Bencana Anggota 

Batalion Infantri Di Negeri Kelantan, Di Dalam Briged Ke-Lapan Infantri Malaysia. 

Kaedah soal selidik telah digunakan untuk mendapat maklum balas terhadap seramai 

297 responden yang telah menjadi sampel untuk kajian ini. Kajian ini menggunakan 

borang soal selidik yang mengandungi beberapa soalan tentang Polisi, Perancangan, 

Pengurusan Risiko, Pengurusan Data, komunikasi dan Kesiapsiagaan Bencana sebagai 

instrumen kajian. Data Kajian telah dianalisis dengan menggunakan Statistical Package 

for Social Science (SPSS) versi 23 dan Partial Least Squares (PLS). Analisis jenis 

kuantitatif iaitu analisis berbentuk deskriptif dan inferensi telah dihasilkan melalui SPSS 

dan SmartPLS. Pembolehubah bersandar ialah Kesiapsiagaan bencana Anggota 

Batalion, manakala pembolehubah tidak bersandar ialah polisi, Perancangan, Analisa 

Risiko dan Pengurusan data serta Komunikasi sebagai Penengah. Dapatan kajian melalui 

ujian Kolerasi Pearson menunjukkan hubungan yang signifikan antara semua pemboleh 

ubah tidak bersandar terhadap kesiapsiaagaan bencana Anggota Batalion. Hasil dapatan 

kajian mendapati bahawa PLS-SEM melaporkan bahawa dimensi Polisi (β = 0.435, p 

<0.01); Perancangan (β = 0.131, p <0.01); Analisa Risiko (β = 0.053, p <0.01) dan 

Pengurusan Data (β = 0.056, p <0.01) mempengaruhi Kesiapsiagaan Bencana. 

Berdasarkan hasil ini, H1, H2, H3 dan H4 disokong. Untuk pembolehubah komunikasi 

sebagai penengah mendapat bahawa H6 (Perancangan → Komunikasi → Kesiapsiagaan 

Bencana), H8 (Pengurusan data → Komunikasi → Kesiapsiagaan Bencana), disokong 

sebaliknya H5 (Polisi → Komunikasi → Kesiapsiagaan Bencana) dan H7 (Analisa 

Risiko → Komunikasi → Kesiapsiagaan Bencana), tidak disokong. Dalam hal 

sedemikian, disarankan agar TDM perlu meneliti dan menitikberatkan berkenaan 

pendedahan kepada semua peringkat dalam batalion berkenaan pengurusan bencana. 

Cadangan pendekatan dan penambahbaikan dan keyakinan melaksanakan dan 

mengendalikan tugas adalah sangat bergantung kepada pengalaman dan pengetahuan 

anggota baik samada secara formal ataupun secara informal. Anggota yang mendapat 

pendedahan yang lebih banyak dianalisakan adalah lebih berkeyakinan dan 

menyumbang kepada keberkesanan tindakan semasa aturgerak operasi bencana. 

ABSTRACT 

This study aims to investigate the relationship between Policy, Planning, Risk 

analysis and Data Management on Disaster Preparedness personnel in Infantry Battalion 

in Kelantan under Eight Brigade Malaysian infantry. The questionnaire was used to 

obtain feedback and 297 respondents had been sampled for this study. This study uses a 

questionnaire that contains several questions about the Policy, Planning, Risk 

Management, Data Management and Disaster Preparedness as a tool of study. The data 

were analyzed using Statistical Package for Social Science (SPSS) version 23 and Partial 

Least Squares (PLS). Analysis of quantitative types of descriptive and inference analysis 

was generated through SPSS. Descriptive analysis techniques are in the form of 

frequency, percentage, and min score analysis. The dependent variable is Disaster 

Preparedness while the independent variables are Policy, Planning, Risk analysis and 

Data management. The results of the study found that PLS-SEM reported that the Policy 

dimension (β = 0.435, p <0.01); Planning (β = 0.131, p <0.01); Risk Analysis (β = 0.053, 

p <0.01) and Data Management (β = 0.056, p <0.01) affected Disaster Preparedness. 

Based on these results, H1, H2, H3 and H4 are supported. For communication variables 

as intermediaries get that H6 (Planning → Communication → Disaster Preparedness), 

H8 (Data management → Communication → Disaster Preparedness), supported instead 

H5 (Policy → Communication → Disaster Preparedness) and H7 (Risk Analysis → 

Communication → Disaster Preparedness), unsupported. In such a case, it is 

recommended that Malaysian Army should examine and emphasize on exposure to all 

levels in the battalion regarding disaster management. Proposed approaches and 

improvements and confidence in performing and handling tasks are highly dependent on 

the experience and knowledge of personnel either formally or informally. Personnel who 

get experiences analyzed are more confident and contribute to the effectiveness of 

actions during disaster operations. 

BAB 1 

 

PENGENALAN 

 

1.1 PENDAHULUAN 

 

Angkatan Tentera Malaysia (ATM) merupakan benteng pertahanan negara 

yang bertanggungjawab untuk memastikan Malaysia terhindar daripada segala 

ancaman luaran samada daripada daratan, lautan dan udara dan membantu pihak 

berkuasa awam didalam menangani ancaman dalaman negara. Bagi menentukan 

tanggungjawab tersebut sentiasa terjamin terutamanya daripada ancaman daratan, 

maka Tentera Darat Malaysia (TDM) atau lebih sinonim dengan nama Tentera Darat 

(TD) sahaja sebagai salah satu cabang didalam ATM perlu sentiasa berada dalam 

keadaan siap sedia sepanjang masa. TD yang berpegang kepada moto “Tentera Darat 

Teras Utama Kedaulatan Negara” akan terus memastikan keselamatan dan keamanan 

negara terjamin khususnya bagi menentukan kelangsungan politik, ekonomi dan 

sosial negara untuk membawa Malaysia kearah negara maju dan aman.  

 ATM telah ditubuhkan pada 1 Mac 1933 dengan peranan utamanya untuk 

mempertahankan kedaulatan dan keutuhan negara Malaysia daripada sebarang 

ancaman luar dan dalam negara (Profil Ketenteraan, 2000). ATM ditunjangi oleh 

beberapa Divisyen, Briged, Rejimen/Batalion dan Kor yang dikategorikan sebagai 

kumpulan tempur, kumpulan bantuan tempur dan kumpulan bantuan khidmat (MD 

0.2A TD, 2005).   

 

 

 Sejak awal penubuhannya sehingga sekarang, peranan dan tugas ATM di 

dalam mengendali bencana tidak pernah berubah iaitu membantu pihak berkuasa 

awam apabila situasi bencana berlaku dan apabila dimohon untuk membantu, namun 

secara fizikalnya, sama ada kecil atau besar kejadian bencana, ATM adalah sentiasa 

berada di lokasi kejadian dan amat terkehadapan atas sebab mengambil 

tanggungjawab khidmat sosial terhadap keperluan masyarakat.  

 

 

 Oleh sebab itu atas sebarang skala bencana, ATM sentiasa menjadi sasaran 

kritikan yang menjurus ke arah kelemahan dan kekurangan. Mungkin disebabkan 

ATM adalah badan yang sangat berprotokol, punca ini menjadikan kajian secara 

akademik terhadap pengurusan bencana di dalam organisasi ATM kurang 

dilaksanakan. Memandangkan aset sumber manusia yang pertama akan digerakan 

untuk menghadapi bencana negara adalah dari Tentera Darat (TDM) dan kemudian 

diikuti Tentera Udara (TUDM) dan Tentera Laut (TLDM), secara amnya sumber 

manusia yang diatur gerakkan untuk bertindak terhadap misi bencana adalah daripada 

Batalion Infantri, maka kajian ini mensasarkan anggota Batalion Infantri. Oleh kerana 

Kelantan merupakan negeri yang sinonim dengan bencana banjir apatah lagi telah 

mengalami kejadian bencana banjir besar pada tahun 2014, dan telah menjadi sasaran 

kritikan yang hebat, maka kajian ini memilih Negeri Kelantan sebagai lokasi kajian 

dan sampel kajian difokuskan kepada semua Batalion Infantri (Bn Inf) di Negeri 

Kelantan di bawah Briged Ke-lapan Infantri Malaysia (8 Bgd).  

 

 

Sebagai sebuah organisasi yang telah wujud sejak 87 tahun (1933 - 2020) yang 

lalu, Bn Inf merupakan elemen terpenting dalam membekal sumber manusia di dalam 

TD dan selanjutnya ATM, ianya telah melalui pelbagai pembangunan terutamanya 

terhadap pembangunan manusia dan lojistik. Struktur Organisasi ATM yang disusun 

secara berstruktur pemerintahan dimulai pemerintah induk iaitu ATM diikuti TD, 

kemudian Markas Pemerintahan Medan (MK MEDAN), kemudian Markas Divisyen 

(MK DIV), Markas Briged ( MK Bgd) dan  Batalion (Bn). Secara amnya ATM 

sentiasa peka dengan arus pembangunan sumber manusia dan menepati keperluan 

lojistik supaya seiring dengan teknologi semasa. 

 

 

 

Bagi menjamin keupayaan Operasi Bn Inf berterusan, adalah penting ianya 

dilengkapi dengan pelbagai peralatan dan kelengkapan operasi secukupnya serta 

menentukan ianya boleh digunakan setiap masa. Dalam hal ini perkembangan TD 

sebagai elemen induk dalam menguruskan Bn Inf, pengurusan menjelang 2020 telah 

dirancang dan dirumuskan dalam Pelan Rancangan Tentera Darat 2 10 Plus 10 oleh 

kepimpinanan TD khususnya untuk mengujudkan satu ketumbukan angkatan 

pertahanan darat yang credible dan berkeupayaan tinggi untuk menghadapi sebarang 

kemunkinan ancaman dan bertindak terhadap semua jenis operasi terutamanya 

melibatkan bencana alam.  

 

 

TD kini sedang dalam proses transformasi kearah pemodenan yang bukan 

sahaja dalam aspek konsep operasi dan peperangan malah merangkumi pelbagai 

aspek teknoloji pertahanan dan integrasi teknologi dengan manusia. Transformasi ini 

difikirkan perlu dilaksanakan dengan tersusun, seimbang, konsisten dan 

berkesinambungan. TD kini sedang giat merancang untuk mengganti dan 

menambahkan aset bagi menyesuaikan organisasi yang sedia ada agar TD amnya dan 

Bn Inf khasnya akan terus relevan dan disegani.  

 

 

Dalam merancang untuk menambahkan aset Bn Inf, secara langsungnya akan 

berkaitrapat dengan sokongan dan bantuan logistik. Dalam kontek militeri, umumnya 

logistik merupakan fungsi memberi bantuan material dan perkhidmatan yang 

diperlukan olehnya samada di waktu perang ataupun tidak. Objektifnya adalah untuk 

menggunakan keperluan tersebut dengan memdekatkan jurang perhubungan bagi 

menentukan bantuan yang diperlukan akan terjamin untuknya mejalankan tugas-tugas 


